
				এই পাতাটির মুদ্রণ সংশোধন করা প্রয়োজন। 
26.
[ আগস্ট ১৯৯১ J
বন্ধু,
আজ রমেশবাবুর চিঠি পাইয়া বিশেষ উৎসাহিত হইয়াছি। তোমার প্রতি, সুতরাং স্বদেশের প্রতি, র্তাহার সহৃদয় অনুরাগে অামার হৃদয় স্পর্শ করিল। আমার সেই এক কথা । বিলাতে থাকিয়া তোমাকে স্বাধীন ভাবে কৰ্ম্ম সমাধ। করিতে হইবে। একবার কেবল তুই তিন মাসের জন্য দেশে ফিরিয়া এসো— তোমার সঙ্গে একবার সকল কথা পরিষ্কাররূপে আলোচনা করিয়া লইতে চাই ।
তোমার স্পন্দন-রেখার খাতাখানি পাইয়া অনেকটা পরিষ্কার ধারণা হইল। বঙ্গদর্শনে এইগুলি খোদাইয়া ছাপাইবার ইচ্ছা আছে।
তোমার সঙ্গে শীঘ্ৰ দেখা হইবার সম্ভাবনার কল্পনা করিয়৷ আগ্রহাম্বিত হইয়া আছি।
তোমার রবি

